
Dygðir

Lítill heimur

Þar er gott að vera sem gleðin býr

þar sem gerast sögur og ævintýr.

Svona er veröldin okkar

sem laðar og lokkar

svo ljúf og hýr.

Lítill heimur, ljúfur hýr,

lítill heimur, ljúfur hýr,

lítill heimur, ljúfur hýr

eins og ævintýr.

Lag: Robert Sherman

Texti: Friðrik Guðni Þórleifsson

Söngurinn hennar Siggu

Ég hitti litla dömu, í París var að hoppa,

sippað getur líka, fer heim með rifna sokka.

Teiknar fínar myndir, býður mér að þiggja

eina af sér og eina af mömmu, skrifar undir Sigga.

Samt heilla hana fínir kjólar, þegar augun í þá rekur

með maskalit og púðri andlit sitt hún þekur.

Dansað getur líka tja, tja, tja og tangó.

Liðug eins og ormur, vinnur mig í limbó.

Hún á það til að hlæja, getur líka grátið.

En oftast brýst í gegnum tárin, sæta litla brosið.

Teiknar skrýtnar myndir, býður mér að þiggja

eina af sér og eina af mömmu, skrifar undir Sigga.

Lag/texti: Bubbi

Lína Langsokkur

Hér skal nú glens og gaman

við getum spjallað saman.

Gáum hvað þú getur,

vinur gettu hver ég er.

Verðlaun þér ég veiti,

ef að veistu hvað ég heiti.

Vaðir þú í villu, 

þetta vil ég segja þér:

Hér sérðu Línu Langsokk,

tralla hopp, tralla hei,

tralla hopp sa-sa.

Hér sérðu Línu Langsokk

já líttu það er ég.

Svo þú sérð minn apa,

minn sæta, fína, litla apa.

Herra Níels heitir,

já, hann heitir reyndar það.

Hérna höll mín gnæfir,

við himin töfraborg mín gnæfir.

Fannstu annan fegri

eða frægðarmeiri stað?

Hér sérðu Línu……

Þú höll ei hefur slíka,

ég á hest og rottu líka,

og kúffullan af krónum

einnig kistil á ég mér.

Veri allir vinir 

velkomnir, einnig hinir.

Nú lifað skal og leikið,

þá skal líf í tuskum hér.

Hér sérðu Línu……

Lag: Jan Johansson

Texti: Kristján frá Djúpalæk

Tilfinningablús

Ég finn það on´í maga, o-ó!

Ég finn það fram í hendur, o-ó!

Ég finn það niðr´í fætur, o-ó!

Ég finn það upp í höfuð, o-ó!

:,: ég finn það hér og hér og hér og hér

og hér og hér og hér hvað ég er glöð.

Hér inn´í mér:,:

Lag: Skandinavískt þjóðlag

Texti: Margrét Pála Ólafsdóttir (þýðing)

Vinnum öll saman

Vinnum öll saman, áfram, áfram.

Vinnum öll saman, áfram, áfram.

Lyftum hærra og hærra, áfram, áfram.

Lyftum hærra og hærra, áfram, áfram.

Lag frá Jamaíka

Ísl. texti nemendur Hafralækjarskóla

Ljúfir fagnafundir

Ljúfir fagnafundir

góðan dag og góðar stundir

hérna syngjum allir saman

það er gleði og gaman.

Höf. ókunnur

Halló halló

Halló, halló, velkomin til okkar,

halló, halló, velkomin til okkar

og þetta er hann.... 

og þetta er hún.....

og þetta er hann...

Lag og texti: Elfa L. Gísladóttir

Ef að sérðu krókódíl

Ef að sérðu krókódíl í þínu baðkeri

vertu ekki við hann hræddur sýndu hugrekki

og bjóddu honum inn í stofu þar að snæðingi.

Ef að situr stærðar górilla í geymslunni,

skaltu taka því með ró, þú veist af reynslunni

að ef hún fær tvo banana hún sýnir kurteisi.

Ef að liggur stærðar ljón á þínu skrifborði,

skaltu ekki kalla á mömmu þína í ofboði,

heldur klappa því á bakið svo það steinsofni.

Lag: Jörgen Sorensen

Texti: höf. ókunnur

Brunnurinn
Stillum saman, huga og hönd,

hreyfum þann streng, er vakir í dróma,

söngurinn vináttu bindur bönd.

Látum hljóma, léttum með brag,

lagið sem öllum, gleðina veitir,

eftir því skulum við dansa í dag.

Lag : Tryggvi M. Baldvinsson



Texti: Kristján Stefánsson frá  Gilhaga

Veistu að ég á lítinn dreng

Veistu að ég á lítinn dreng sem labbar

langt í burtu og rekur margar kýr?

Hann er alveg eins og pabbi forðum

elskar land og sjó og menn og dýr.

Lag: Þýskt þjóðlag

Texti: Jóhannes úr Kötlum

Leyndarmál

Litli vinur, litli vinur, hvað kætir þig nú?

Litli vinur, litli vinur, hvað kætir þig nú?

Ég á dálítið leyndarmál grafið í jörð,

langt inn´ í skóginum græna.

Litli vinur, litli vinur, seg mér leyndarmál þitt.

Litli vinur, litli vinur, seg mér leyndarmál þitt.

Ég á röndóttan trefilinn grafinn í jörð

langt inn´ í skóginum græna.

Lag: Finn Lundt

Texti: höf. ókunnur

Vinátta

Allir þurfa´ að eiga vin

allir þurfa´ að eiga vin.

Leggjum núna hönd í hönd

og hnýtum okkar vinabönd.

Þegar bjátar eitthvað á

allt það segja vini má,

ýta sorgum öllum frá 

og aftur gleði sinni ná.

Allir þurfa´ að eiga vin.....

Vináttan hún færir frið

friður bætir mannkynið.

Öðrum sínum ást og trú

og eflum vináttuna nú.

Allir þurfa´ að eiga vin....

Bandarískt lag



Texti: Margrét Ólafsdóttir

Vinalagið

Við erum góð, góð hvert við annað,

rífumst ekki eða meiðum neinn.

:,: Þegar við grátum huggar okkur einhver,

þerrar tár og klappar okkar kinn :,:

Lag: Grænt, grænt, grænt

Texti: höf. ókunnur

Myndin hennar Lísu

Gult fyrir sól, grænt fyrir líf,

grátt fyrir þá sem reka menn út í stríð.

Hvítt fyrir börn sem biðja um frið,

biðja þess eins að mega lifa´ eins og við.

Er ekki jörðin fyrir alla?

Taktu þér blað, málaðu´ á það 

mynd þar sem allir eiga öruggan stað.

Augun svo blá, hjörtu sem slá,

hendur sem fegnar halda frelsinu á.

Þá verður jörðin fyrir alla.

Lag/texti: Olga Guðrún Árnadóttir

Við erum vinir

:,: Við erum vinir :,:

:,: ég og þú :,:

:,: leikum okkur saman :,:

:,: ég og þú :,:

Lag: Meistari Jakob

Texti: höf. ókunnur

Má ég halda.... 

:,:Má ég halda þétt í hönd á þér,

á þér

og þú munt finna vinastraum frá mér,

frá mér:,:

Höf. ókunnur 

Ef þú er súr vertu þá sætur

Ef þú ert súr, vertu þá sætur,

sjáðu í speglinum hvernig þú lætur.

Ekkert er varið í sút eða seyru,

teygðu á þér munnvikin út undir eyru.

Galdurinn er að geta brosað,

geta í hláturböndin tosað,

geta hoppað, hlegið, sungið endalaust.

Ef þú ert fýldur þá líkistu apa,

eða krókódíl, sem er of fúll til að gapa.

Ekkert er varið í sút eða seyru,

teygðu á þér munnvikin út undir eyru.

Galdurinn er að geta brosað,

geta í hláturböndin tosað,

geta hoppað, hlegið, sungið endalaust.

Ef þú ert illur þá líkistu nauti,

eða eldgömlum potti með viðbrenndum grauti.

Ekkert er varið í sút eða seyru,

teygðu á þér munnvikin út undir eyru.

Galdurinn er að geta brosað,

geta í hláturböndin tosað,

geta hoppað, hlegið, sungið endalaust.

Lag og texti: Ólafur Haukur Símonarson

Mamma borgar

Á kaupmanninn rétt við búðarborðið

svo brosfögur horfði Stína:

„Ég ætlaði bara að kaupa klæði 

í kjól á brúðuna mína.”

„Og hvaða lit viltu” ljúfur sagði hann,

„á litlu brúðuna þína?”

„Hvað, auðvitað rauðan, já ósköp rauðan!”

með ákafa svaraði Stína.

Hann brosandi fór og klippti klæðið. 

„Hvað kostar það?” spurði Stína.

„Einn koss” hann svaraði, „kostar línið 

í kjól á brúðuna þína.

Í búðinni glumdi við gleðihlátur

er glaðlega sagði Stína:

„Hún mamma kemur í bæinn bráðum

og borgar skuldina mína.”

Höf.: Sigurður Júl. Jóhannesson 

Dýr

Litla, litla músin

Litla, litla músin

labbar af stað

í loðnum feldi í skólann 

já bara veistu hvað?

Mamma hennar sagði;

„mundu að vera góð

og músasiði alla læra stillt og hljóð”.

Léttfætt sú litla

labbar af stað

en stóra músin góða

vefur inn í blað,

voða gott nesti,

vænan mjólkurost.

Það veitir ekki af,

því bráðum kemur frost.

Höf. ókunnur

Heimsókn í dýragarðinn

:,:Ég fór í dýragarð í gær og gettu hvað ég sá:,:

:,:F-F-F-F – fílinn þar ég sá:,:

:,:Ég fór í dýragarð í gær og gettu hvað ég sá:,:

:,:T-T-T-T- tígrisdýr ég sá:,:

:,:Ég fór í dýragarð í gær og gettu hvað ég sá:,:

:,:K-K-K-K- kengúru ég sá:,:

Lag /texti: Soffía Vagnsdóttir 

Dýrin mín stór og smá

Nú skal syngja um kýrnar

sem baula oft í kór.

Þær gefa okkur mjólkina 

svo öll við verðum stór.

Mjólk, mjólk, mjólk……

bö, bö, bö………..

Nú skal syngja um hænsnin

sem gagga endalaust.

Þau gefa okkur eggin 

svo öll við verðum hraust.

Egg, egg, egg………

ga, ga, ga………..

Nú skal syngja um lömbin 

sem jarma sætt og blítt.

Þau gefa okkur ullina

svo okkur verði hlýtt.

Ull, ull, ull……

me, me, me……… 

Höf. ókunnur.

Göngum, göngum

Göngum, göngum, göngum upp í gilið,

gljúfrabúa til að sjá.

Þar á klettasyllu svarti krummi

sínum börnum liggur hjá.

Lag: höf ókunnur 

Texti: Þórður Kristleifsson

Tveir kettir

Tveir kettir sátu uppi´á skáp, 

kritte-vitte-vitt-bom-bomm.

og eftir mikið gón og gláp, 

kritte-vitte-vitt-bomm-bomm.

Þá sagði annar: „Kæri minn”,

kritte-vitte-vitte-vitte-vitt-bomm-bomm.

„Við skulum skoða gólfdúkinn”, 

kritte-vitte-vitt-bomm-bomm. 

Og litlu síðar sagði hinn: 

kritte-vitte-vitt-bomm-bomm

„Komdu aftur upp á ísskápinn”, 

kritte-vitte-vitt-bomm-bomm.

En í því glas eitt valt um koll, 

kritte-vitte-vitte-vitte-vitt-bomm-bomm.

og gerði´á gólfið mjólkurpoll, 

kritte-vitte-vitt-bomm-bomm.

Þá sagði fyrri kötturinn: 

kritte-vitte-vitt-bomm-bomm.

„Æ heyrðu, kæri vinur minn”, 

kritte-vitte-vitt-bomm-bomm

„við skulum hoppa niður á gólf”, 

kritte-vitte-vitte-vitte-vitt-bomm-bomm.

„og lepja mjólk til klukkan tólf”, 

kritte-vitte-vitt-bomm-bomm.

Danskt lag

Texti: Hildigunnur Halldórsdóttir

Olli ormur

Olli ormur fór á kreik

upp úr moldu kíkti

æstur vildi í einhvern leik

ánægður hann skríkti.

Lag og texti: Soffía Vagnsdóttir

Ding, dong

Ding, dong sagði lítill grænn froskur einn dag.

Ding, dong sagði lítill grænn froskur.

Ding, dong sagði lítill grænn froskur einn dag

og svo líka ding, dong, spojojojojo.....

King, kong sagði stór svartur api einn dag.

King, kong sagði stór svartur api.

King, kong sagði stór svartur api einn dag

og svo líka king, kong ahhhhhhhhh.....

Blúbb blúbb sagði lítill blár fiskur einn dag.

Blúbb blúbb sagði lítill blár fiskur.

Blúbb blúbb sagði lítill blár fiskur einn dag

og svo líka blúbb blúbbbbbbbbb......

Ua sagði lítil græn eðla einn dag.

Ua sagði lítil græn eðla.

Ua sagði lítil græn eðla einn dag 

og svo líka uaaaaaaaaaa.........

Höf. ókunnur

Bjöllukýrin

Týnd er nú mín bezta bjöllukýr,

ber nafnið Rauða Gullstjarna.

Pabbi lét mig leita, 

líðst mér engin þreyta

amma út mig sendi, 

otaði að mér vendi.

Komdu nú kusa mín, komdu.



Norskt þjóðlag

Texti: höf. ókunnur

Kannast þú við
Kannast þú við köttinn minn,

köttinn minn, köttinn minn, 

kolasvart og hvítt með skinn,

svart og hvítt með skinn.

Mjaá, mjaá, segir litli kötturinn.

Mjaá, mjaá, segir kötturinn.

Kannast þú við hundinn minn,

hundinn minn, hundinn minn,

hefur gult og loðið skinn,

gult og loðið skinn.

Voff, voff, voff, voff, segir litli hundurinn.

Voff, voff, voff, voff, segir hundurinn.

Kannast þú við grísinn minn,

grísinn minn, grísinn minn,

grísinn hefur snoðið skinn, 

hefur snoðið skinn.

Nöff, nöff, nöff, nöff, segir litli grísinn minn.

Nöff, nöff, nöff, nöff, segir grísinn minn.

Líttu nú á lambið mitt,

lambið mitt, lambið mitt,

loðið fallegt hvítt með skinn,

fallegt hvítt með skinn.

Me-e, me-e, segir litla lambið mitt.

Me-e, me-e, segir lambið mitt.

Lag: Felix Körling

Texti: Óskar Ingimarsson

Fíllinn

Ó tókstu eftir þar,

Hvað uppi´ á lofti var!

Eitt ferlegt flykki sá,

er fór á hjóli hjá.

Ég sá þar stærðar fíl, 

sem var í nýjum stíl;

hékk sínum hala á,

hafði lengri framan á.

Höf. Ókunnur

Þrjár litlar mýs

Þrjár litlar mýs þær stukku út á ís

ollivolli dúllivolli dei

ísinn var þunnur og ein hét Unnur

ollivolli dúllivolli dei.

Ísinn sprakk og Unnur datt

ollivolli dúllivolli dei

Unnur datt í ána og missti stórutána

ollivolli dúllivolli dei.

Höf. ókunnur

Kalli Kálormur

Ég heiti Kalli kálormur

í kál og rófur gráðugur.

Naga, naga alla daga

namm, namm, namm.

En Gulli sem að garðinn á

gremjulegur kemur þá.

Ormur, ormur eins og gormur

burt, burt, burt.

Lag: höf. ókunnur

Texti: Herdís Egilsdóttir

Kóngulóin

Það var eitt sinn kónguló

sem hafði átta fætur.

Því þurfti hún að fara 

-snemma á átta fætur

-og fara í skóna

-og reima skóna

á átta fætur.

Hún taldi: einn, tveir, þrír, fjórir,

fimm, sex, sjö, átta.

Átta fætur

Tralla la la

Umm mmm

Lalla la la.

Höf. ókunnur

Nú skulum við syngja..

Nú skulum við syngja um fiskana tvo

sem ævi sína enduðu í netinu svo.

Þeir syntu og syntu og syntu um allt

og mamma þeirra sagði: vatnið er kalt.

Ba - ba - bú - bú - ba - ba – bú 

Ba - ba - bú - bú - ba - ba – bú 

Þeir syntu og syntu og syntu um allt

og mamma þeirra sagði: vatnið er kalt.

Annar hét Gunnar og hinn hét Geir

þeir voru pínulitlir, báðir tveir.

Þeir syntu og syntu og syntu um allt

og mamma þeirra sagði; vatnið er kalt.

Ba - ba - ........

Höf. ókunnur

Ánamaðkur, kakkalakki og kónguló

Ég fann lítinn ánamaðk í dag,

ég fann rauðan ánamaðk í dag,

ég fann skrýtinn ánamaðk í dag.

Tra la la la la la la la lei.

Ég fann svartan kakkalakka í dag, 

ég fann lítinn kakkalakka í dag,

ég fann svartan kakkalakka í dag.

Tra la la la la la la la lei.

Og þegar kakkalakkinn hló,

þá fengu allir nýja skó.

Og þegar haninn galaði: Gaggala, gaggala, gó!

Þá fór hann Gvendur út á sjó.

Ég fann bláa kónguló í dag,

kónguló með fjólubláan staf.

Ég fann stóra kónguló í dag.

Tra la la la la la la la lei.

Og þegar kóngulóin hló,

þá fékk hún átta nýja skó.

Og þegar haninn galaði: Gaggala, gaggala, gó!

Þá fór hann Gvendur út á sjó.

Ég fann rauðan orm í Reykjavík.

Ég fann gulan orm í Keflavík.

Ég fann litla ormamaðka í dag.

Tra la la la la la la la lei.

Og þegar orma pabbinn hló,

þá fengu allir nýja skó.

Og þegar haninn galaði: Gaggala, gaggala, gó!

Þá fór hann Gvendur út á sjó.

Lag og texti: Jóhann Helgason

Hreyfilög

Þú skalt klappa

:,:Þú skalt klappa ef þú hefur létta lund:,:

þú skalt klappa allan daginn

svo það heyrist út um bæinn

þú skalt klappa ef þú hefur létta lund.

:,:Þú skalt stappa……

:,:Þú skalt smella…..

:,:Þú skalt hóa…..

:,:Þú skalt frussa….

:,:Þú skalt flauta.....

:,:Þú skalt hoppa....

:,:Þú skalt hlæja.....

:,:Þú skalt gráta....

Höf. ókunnur

Sigurvin Einarsson

Hreyfa frjósa söngurinn

Hreyfa litla fingur, 

hreyfa litla fingur,

hreyfa litla fingur 

og frjósa eins og skot.

Hreyfa lítil nef...... 

Hreyfa lítinn maga......

Hreyfa litla rassa.....

Hreyfa litlar tásur.....

Hreyfa lítil augu.....

Hreyfa litla munna....

Hreyfa litla fætur....

Hreyfa litlar hendur....

Lag/texti: Soffía Vagnsdóttir

Hátt upp í fjöllunum

Hátt upp í fjöllunum, búa þrjú tröllin.

Tröllapabbi, tröllamamma og litli Trölli Rölli.

Bu-sagði tröllapabbi, bu-sagði tröllamamma

en hann litli Trölli Rölli sagði ekki neitt.

Höf. ókunnur

Steinalag 

Börnin mynda röð eftir því sem nöfnin þeirra eru sungin.

Unnur gengur í fjörunni

og kastar stórum steini,

Kiddi gengur í fjörunni

og kastar stórum steini.

Höf. ókunnur

Löggukall

Eitt sinn lítill löggukall, tiri-liri-liri

eitt sinn lítill löggukall,

labbaði út í skóginn.

Húfuna í hendi bar, tíri-líri-líri

húfuna í hendi bar, tíri-líri-la.

Fótinn rak í stóran stein, tíri-líri-líri

fótinn rak í stóran stein

og stóru tána braut hann.

En löggukalli batnar brátt, tíri-líri-líri

en löggukalli batnar brátt, tíri-líri-la.

Höf. ókunnur.

Tombai

Tombai Tombai Tombai Tombai Tombai Tombai Tombai

Don Don Don Di ri don Di ri di ri don

Tra la la la la  Tra la la la la  Tra la la la la,  la, Hai

Rússneskt lag



Texti: höf. ókunnur


Bátasmiðurinn

Ég negli og saga og smíða mér bát

og síðan á sjóinn ég sigli með gát.

Og báturinn vaggar og veltist um sæ,

ég fjörugum fiskum með færinu næ.

Lag: Sænskt þjóðlag



Texti: Birgir Sigurðsson
Einn hljómlistarmaður

Einn hljómlistarmaður frá Selfossi er hér,

hann leikur á trommu, sem af öllum öðrum ber.

Tromm-tromm-tromm o.s.frv.

Sprangar um heiminn, spilar hvergi feiminn.

Þjóðlag

Texti: Friðrik Guðni Þórleifsson

Zikka – Zakka

Að reyn´að ganga línu sem að liggur zikka zakka

getur verið erfitt fyrir pínulitla krakka.

Stíga fram í vinstri og stíga fram í hægri,

aftur fram í vinstri og enn á ný í hægri,

ef kemstu út á enda skaltu fimi þína þakka!

Lag/texti: Soffía Vagnsdóttir

Upp á grænum, grænum

Upp á grænum, grænum, himinháum hól

sá ég hérahjónin ganga.

Hann með trommu, bomm, bomm,

bomm, boromm, bomm, bomm, 

hún með fiðlu sér við vanga.

Þá læddist að þeim ljótur byssukarl,

sem miðaði í hvelli,

en hann hitti bara trommuna sem small

og þau hlupu og héldu velli.

Lag: Höf. ókunnur

Þýð. Hrefna Tynes

Steinalag

:,:Syngjum nú saman, syngjum nú öll

með Sa-bó-kó-aj-e ka-dó-ka-de:,:

:,:A a sa-bó-kó-aj-e ka-dó-ka-de:,:

Höf. ókunnur

Tröllamamma

Tröllamamma dansar við flautunar óm.

Tröllamamma dansar dátt við flautu hljóm.

Lyftu höfði upp og niður þá

tröllamamma þarf þitt höfuð að sjá.

2. hreyfðu hendur....

3. lyftu fótum....

4. hreyfðu eyrun.....

Lag: Marjatt Pokela

Texti: höf. ókunnur

Út um mela og móa

Út um mela og móa

syngur mjúkrödduð lóa,

og frá sporléttum spóa

heyrist sprellfjörugt lag.

A, a, a,

Holleratti hía hollerattí ha 

Gú, gú, gú, gú 

Holleratti hí og hollerattí hí 

Gú, gú, gú, gú 

Út um strendur og stalla

hlakkar stór veiðibjalla.

Heyrið ómana alla

yfir flóa og fjörð. 

A, a, a,

Holleratti .........

Hérna er krían á kreiki,

þarna er krumminn á reiki.

Börnin léttstíg í leiki

fara líka í dag.

A, a, a,

Holleratti .........

Þjóðlag frá Austurríki

Texti: Ragnar Jóhannesson
Ein stutt, ein löng

Ein stutt, ein löng, hringur á stöng

og flokkur sem spilaði og söng.

Köttur og mús og sætt lítið hús,

sætt lítið hús og köttur og mús. 

Ein stutt, ein löng, hringur á stöng

og flokkur sem spilaði og söng.

Penni og gat og fata sem lak,

fata sem lak og penni og gat.

Ein stutt, ein löng, hringur á stöng

og flokkur sem spilaði og söng.

Lítill og mjór og feitur og stór,

feitur og stór og lítill og mjór

Ein stutt, ein löng, hringur á stöng

og flokkur sem spilaði og söng.

Danskt lag.

Texti: höf. ókunnur

Einn var að smíða

Einn var að smíða ausutetur

annar hjá honum sat.

Þriðji kom og bætti´ um betur

hann boraði á hana gat.

Hann boraði á hana eitt,

hann boraði á hana tvö,

hann boraði á hana þrjú og fjögur,

fimm og sex og sjö.

Höf. ókunnur

Ég ætla að syngja

Ég ætla að syngja,

ég ætla að syngja.

Ég ætla að syngja lítið lag.

Hérna eru augun,

hérna eru eyrun,

hérna er “nebbinn” minn

og munnurinn.

Ég ætla að syngja,

ég ætla að syngja.

Ég ætla að syngja lítið lag.

Hérna er bringan,

hérna er naflinn,

hérna er rassinn minn

og búkurinn.

Ég ætla að syngja,

ég ætla að syngja.

Ég ætla að syngja lítið lag.

Hérna eru fingurnir,

hérna er höndin,

hérna er olnboginn

og handleggurinn.

Ég ætla að syngja,

ég ætla að syngja.

Ég ætla að syngja lítið lag.

Hérna eru tærnar,

hérna er hællinn,

hérna er hnéð á mér

og fótleggurinn hér.  

Lag/texti: Fjóla Ólafsdóttir

Dropalagið

,,Dl” ,,dl” ,,dl” ,,dl” 

segja droparnir við pollinn,

,,dl” ,,dl” ,,dl” ,,dl” 

segja droparnir við pollinn,

og þeir stinga sér í kaf

og breyta pollinum í haf!

(skella í góminn á „dl”)

Lag /texti: Soffía Vagnsdóttir

Höfuð herðar krakkar
Höfuð herðar krakkar einn, tveir, þrír,

höfuð herðar krakkar einn, tveir, þrír. 

Höfuð herðar, höfuð herðar,

höfuð herðar krakkar, einn, tveir, þrír.

Skoppa bolta krakkar......

Greiða hárið krakkar....

Tvista á staðnum krakkar.....   o.s.frv.

Lag / texti: Soffía Vagnsdóttir

Slöngudans

Hér dansar lítil slanga dans

hún skröltir fjöllum ofan.

En allt í einu er hún stanz,

hún hefur tapað hala.

Svo segðu mér, er hann þá hér,

einn lítill hluti af mínum hala – houi !

Lag: Berzheim

Texti: Elfa L. Gísladóttir

Bela mama !

Bela mama bela mama hei!

(klapp – klapp- klapp)

Bela mama bela mama hei!

(klapp – klapp- klapp)

Bela mama, bela mama,

bela mama, bela ma.

Bela mama, bela mama hei!

(klapp – klapp- klapp)

Afrískur keðjusöngur

Afmælisleikur

Á einhver í janúar afmæli hér

kom inn, kom inn, kom inn.

Af ánægju í hringnum hún/hann beygir sín hné

mjög djúpt, mjög djúpt, mjög djúpt.

Stelpa snú þér, strákur snú þér

tra- la – la- la –la.

Höf. ókunnur

Pabbi, mamma og börnin

Pabbi, mamma og börnin

gengu út á völlinn

gátu ekki fundið veginn.

Þau gáðu þar.

Þau gáðu hér.

Búmm!

Svo duttu þau í skurðinn.

(Allir fara í langa halarófu og ganga um syngjandi textann, þegar búmmið kemur, eru hnén beygð, þá dottið á rassinn og síðan lagst útaf)

Sænskt lag.

Texti: höf ókunnur.

Vinka með tánum

Vinka með tánum, vinka með tánum

og klappa með höndunum.

Opna svo munninn, opna svo munninn,

loka svo augunum.

Opna svo augun, opna svo augun,

klappa með höndunum.

Vinka með tánum, vinka með tánum

loka svo munninum.

Höf. ókunnur

Fuglahræðan

(Allir liggja eða kúra sig niður og syngja hægt og rólega)

Þegar allar kýrnar sváfu

og nóttin var skollin á.

(standa á fætur, út með hendur og tala/syngja)

Upp spratt ein fuglahræða

og hátt hún sagði þá:

(hrista hendur, hrista höfuð – syngja)

Ég er dinglum-danglandi fuglahræða

með dinglum-danglandi hatt. 

(standa á öðrum fæti til skiptis og hrista hendi og fót)

Ég get hrist mig svolítið hér,

Ég get hrist mig svolítið þar.

Höf. ókunnur
A ramsasa

:,:A ramsasa, a ramsasa,

gúlí, gúlí, gúlí, gúlí, gúlí ramsasa:,:

:,:hér er ég, hér er ég

gúlí, gúlí, gúlí, gúlí, gúlí ramsasa:,:

Höf. ókunnur

Hó, hó!

Hérna koma nokkur risatröll.

Hó! Hó!

Þau öskra svo það bergmálar í fjöll.

Hó! Hó!

Þau þramma yfir þúfurnar,

svo fljúga burtu dúfurnar, 

á bak við ský er sólin hlý í leyni,

hún skín á tröll, þá verða þau að steini!

Lag og texti: Soffía Vagnsdóttir

Druslan

Við setjum svissinn á

og við kúplum gírnum frá,

það er startað og druslan fer í gang.

Drunn, drunn.

Það er enginn vandi að aka bifreið

ef að maður bara kemur henni í gang.

Drunn, drunn.

Höf. ókunnur

Árstíðir

Sólin skín og skellihlær

Nú sólin skín og skellihlær

við skulum syngja lag.

Því vetur kaldur var í gær

og vorið kom í dag.

Fallerí, fallera, fallerí, faller

ah, ah, ah, ah, ah,  ah, ah,

fallerí, fallera

og vorið kom í dag.

Höf. ókunnur

Lag: þýskt lag (ég er hinn frjálsi förusveinn)

Veturinn líður

Veturinn líður, veturinn líður,

vorblærinn þíður vaknar á ný.

:,:Þá syngja allir fuglar bella bimba,

bella bimba, bella bimba.

Þá syngja allir fuglar bella bimba,

bella bimba, bella bimm:,:

Þjóðlag frá Ítalíu

Texti: höf ókunnur

Með sól í hjarta

Með sól í hjarta og söng á vörum,

við setjumst niður í grænni laut,

í lágu kjarri við kveikjum eldinn

og kakó hitum og eldum graut.

Bíó bauk.....

Lag: Charles Mitchell

Texti: Ragnar Jóhannesson

Þorraþrællinn 1866

Nú er frost á Fróni, 

frýs í æðum blóð,

kveður kuldaljóð 

Kári í jötunmóð.

Yfir laxalóni 

liggur klakaþil,

hlær við hríðarbyl 

hamragil.

Mararbára blá 

brotnar þung og há,

unnarsteinum á, 

yggld og grett á brá.

Yfir aflatjóni 

æðrast skipstjórinn,

harmar hlutinn sinn 

hásetinn.

.......

Þjóðlag / Kristján Jónsson

Lóukvæði

Lóan er komin að kveða burt snjóinn,

kveða burt leiðindin, það getur hún.

Hún hefur sagt mér að senn komi spóinn,

sólskin í dali og blómstur í tún.

Hún hefur sagt mér til syndanna minna,

ég sofi of mikið og vinni ekki hót.

Hún hefur sagt mér að vaka og vinna

vonglaður taka nú sumrinu mót.

Bandarískt þjóðlag

Texti: Páll Ólafsson

Vetrarkuldinn

Æ, vetrarkuldinn klípur í vangann,

æ, vetrarkuldinn vondur hann er.

Ég hoppa, ég dansa, 

ég hleyp daginn langan,

svo vetrarkuldinn vinni´ ekki´ á mér.

Lag: Edgar Willems 

Texti: Þórarinn Eldjárn

Kónguló

:,:Kónguló, kónguló, 

bentu mér á berjamó.:,:

Fyrir bláa berjaþúfu

skal ég gefa þér gull í skó,

húfu græna, skarlatskikkju,

skúf úr silki og dillidó.

Björn Franzson

Við göngum mót

Við göngum mót hækkandi sól, sól, sól

og sjáum hana þíða allt sem kól, kól, kól

:,:svo vætlurnar streyma og vetrinum gleyma

því vorið er komið með sól, sól, sól:,:

Ó, heill sé þér bráðláta vor, vor, vor.

Velkomið að greikka okkar spor, spor, spor 

:,:því ærsl þín og læti og ólgandi kæti

er æskunnar paradís vor, vor, vor:,:

Og hjörtu okkar tíðara slá, slá, slá.

Við slöngvum deyfð og leti okkur frá, frá, frá

:,:og leggjum til, iðin, í leysingjakliðinn

það litla sem hvert okkar má, má, má:,: 

Sænskt þjóðlag

Texti: Aðalsteinn Sigmundsson
Krummi svaf í klettagjá

Krummi svaf í klettagjá,

kaldri vetrarnóttu á,

:,: verður margt að meini :,:

Fyrr en dagur fagur rann

freðið nefið dregur hann

:,: undan stórum steini. :,:

Allt er frosið úti gor,

ekkert fæst við ströndu mor

:,: svengd er metti mína :,:

ef að húsum heim ég fer

heimafrakkur bannar mér

:,: seppi úr sorpi að tína. :,:

Á sér krummi ýfði stél,

einnig brýndi gogginn vel,

:,: flaug úr fjallagjótum :,:

lítur yfir byggð og bú,

á bæjum fyrr en vakna hjú,

:,: veifar vængjum skjótum. :,:

Sálaður á síðu lá

sauður feitur garði hjá

:,: fyrrum frár á velli. :,:

Krunk krunk, nafnar komið hér

krunk krunk, því oss búin er

:,: krás á köldu svelli. :,:

Íslenskt þjóðlag  

Texti: Jón Thoroddsen

Haustvísa

Hvert er horfið laufið

sem var grænt í gær?

Þótt ég um það spyrji

verð ég engu nær.

Blöðin grænu hafa visnað, 

orðin gul og rauð.

Ef ég horfi miklu lengur

verður hríslan auð.

Nú er ís á vatni

sem var autt í gær.

Yfir landið hélugráum

ljóma slær.

Ég brýt heilann um það – segðu mér

hvað heldur þú?

Kemur haustið fyrst á morgun?

Er það komið nú?

Nú er grettin jörðin 

eins og gamalt skar.

Sjást nú gráar hærur

þar sem grasið var.

Yfir fyrrum gróna bala

liggja frosin spor.

Ég verð kuldatíð að þola

þar til kemur vor.

Belgískt þjóðlag  

Texti: Herdís Egilsdóttir þýddi

Út um mó

Út um mó inn í skóg,

upp í hlíð í grænni tó,

þar sem litlu berin lyngi vaxa á

tína, tína, tína má.

Tína þá berjablá,

börn í lautum til og frá,

þar sem litlu berin lyngi vaxa á

tína, tína, tína má.

Lag: Enskt þjóðlag

Texti: Friðrik G. Þórleifsson

Frost er úti

Frost er úti fuglinn minn

ég finn hvað þér er kalt.

Nærðu engu í nefið þitt

því nú er frosið allt.

En ef þú bíður augnablik

ég ætla að flýta mér 

og biðja hana mömmu mína

um mylsnu handa þér.

Lag: enskt þjóðlag

Texti: höf. ókunnur
Nú gaman, gaman er

Nú gaman, gaman er

í góðu veðri að leika sér

og fönnin hvít og hrein

svo hvergi sér á stein.

Oja húrra tra la.

Svo bind ég skíði á fiman fót

og flýg um móa og grjót

húrra, húrra, húrra.

Höf. ókunnur
Ýmis lög

Kvæðið um fuglana

Snert hörpu mína, himinborna dís,

svo hlusti englar guðs í paradís.

Við götu mína fann ég fjalarstúf

og festi á hann streng og rauðan skúf.

Úr furutré, sem fann ég út við sjó,

ég fugla skar og líka úr smiðjumó.

Í huganum til himins oft ég svíf

og hlýt að geta sungið í þá líf.

Þeir geta sumir synt á læk og tjörn,

og sumir verða alltaf lítil börn.

En sólin gyllir sund og bláan fjörð 

og sameinar með töfrum loft og jörð.

Ég heyri í fjarska villtan vængjaþyt. 

Um varpann leikur draumsins perluglit.

Snert hörpu mína himinborna dís,

og hlustið, englar guðs í paradís.

Lag: Atli Heimir Sveinsson

Texti: Davíð Stefánsson

Það búa litlir dvergar

Það búa litlir dvergar í björtum dal,

á bak við fjöllin háu í skógarsal.

Byggðu hlýjan bæinn sinn,

brosir þangað sólin inn.

Fellin enduróma allt þeirra tal.

Þýskt lag  

Texti: Þórður Kristleifsson

Elsku mamma er það satt?

Æ, elsku mamma er það satt, ha?

Eru á bátum fætur?

Nei, nei, það veistu væni minn

því varla ganga þeir

Eru á bátum vængir?

…því varla fljúga þeir.

Er á bátum munnur?

…því varla syngja þeir.

Eru á bátum höfuð

…því varla hugsa þeir.    O.s.frv.

Lag:Edgar Willems 

Texti: Þórarinn Eldjárn

Ein stór og digur

Ein stór og digur kerling í stígvéli bjó.

Svo marga hafði hún krakka 

að meira var en nóg.

Ef vildu þau ekki hlýða 

hún tók þeim ærlegt tak,

og sló þau beint á bossann 

og í bælin sín þau rak.

Höf. ókunnur

Barnalag frá Mexíkó

Einn og tveir og þrír, fjórir, fimm og sex,

sjö og átta og níu.  Teljum upp á tíu.

:,:la-la-la-la-la-la-la-la-la-la-la-la-la-la-la-la:,:

Höf. ókunnur

Virri virri vipp

Virri virri vipp ég heiti ..........

virri virri vipp hvað heitir þú. 

Virri virri vipp ég heiti ..........

virri virri vipp hvað heitir þú.

Lag: Þjóðlag

Texti: Þjóðvísa / Stefán S. Stefánsson

Mikki frændi

Rétt við ruslabing,

ryðgað dót í kring,

brotið gler og beyglað pjátur,

Mikki frændi minn,

malinn fyllir sinn.

Við það gerist karlinn kátur.

Lífið hljóðlátt aldrei er

þar sem aldinn Mikki fer.

Gamla fötu fann

og nú hamrar hann

botninn eins og best hann kann.

Flytur fagran óð

fuglahjörðin góð

yfir hauginn, holt og grundir,

einnig út á sjó,

allt í steríó.

Mikki rámur raular undir.

Lífið hljóðlátt aldrei er......

Danskt þjóðlag

Texti: Auður Guðjónsdóttir

Óskasteinar

Fann ég á fjalli fallega steina

faldi þá alla vildi þeim leyna,

huldi þar í hellisskúta heillasteina

alla mína unaðslegu óskasteina.

Langt er nú síðan leit ég þá steina

lengur ei man ég óskina neina

er þeir skyldu uppfylla um ævidaga

ekki frá því skýrir þessi litla saga.

Gersemar mínar græt ég ei lengur

geti þær fundið telpa eða drengur

silfurskæra kristalla með grænu og gráu

gullna roðasteina rennda fjólubláu.

Lag: Bardos Lajos

Texti: Hildigunnur Halldórsdóttir

Göngum langa leið

:,:Göngum langa leið inn í græna skóginn

þar við getum farið í feluleik.:,:

Þar vaxa blómin og berin sæt,

tínum þar blómin og berin sæt.

Göngum langa leið inn í græna skóginn

þar við getum farið í feluleik.

:,:Göngum langa leið inn að lygnu vatni

þar sem gamli báturinn bíður enn.:,:

Vöggum og ruggum á vatninu,

vöðum og buslum í vatninu.

Göngum langa leið inn að lygnu vatni

þar sem gamli báturinn bíður enn.

Lag: höf. ókunnur

Þýð. Hildigunnur Halldórsdóttir

Nú er úti norðanvindur

Nú er úti norðanvindur,

nú er hvítur Esjutindur.

Ef ég ætti úti kindur

mundi ég láta þær allar inn,

elsku besti vinur minn.

:,:Úmbarassa, úmbarassa, úmbarassassa:,:

Upp er runninn öskudagur,

ákaflega skýr og fagur.

Einn með poka ekki ragur

úti vappar heims um ból.

Góðan daginn, gleðileg jól!

:,:Úmbarassa, úmbarassa, úmbarassassa:,:

Elsku besti stálagrér,

heyrirðu hvað ég segi þér?:

„Þú hefur étið úldið smér

og dálítið af snæri

elsku vinurinn kæri”!

:,:Úmbarassa, úmbarassa, úmbarassassa:,:

Þarna sé ég fé á beit,

ei er því að leyna.

Nú er ég kominn upp í sveit

á rútunni hans Steina. 

Skilurðu hvað ég meina?

:,:Úmbarassa, úmbarassa, úmbarassassa:,:

Höfði stingur undir væng

hleypur nú á snærið.

Hún Gunna liggur undir sæng

öll nema annað lærið.

Nú er tækifærið.

:,:Úmbarassa, úmbarassa, úmbarassassa:,:

Lag: ungverskt þjóðlag

Texti: Ólafur Kristjánsson frá Mýrarhúsum

Ég lonníetturnar lét á nefið

Ég lonníetturnar lét á nefið

svo lesið gæti ég frá þér bréfið.

Ég las það oft og mér leiddist aldrei

og lifað gæti ég ei án þín.

Tra la la la la la ljúfa,

tra la la la la la ljúfa, 

ég las það oft og mér leiddist aldrei

og lifað gæti ég ei án þín.

Þjóðlag - þjóðvísa

Afmælisvísur

Afmæli þú átt í dag,

út af því við syngjum lag,

sama daginn, sem er nú, 

sannarlega fæddist þú:

:,:Til hamingju með heilladaginn þinn

heillakallinn minn / heillakellingin:,:

Allt þér gangi vel í vil,

vertu áfram lengi til,

allt þér verði hér í hag.

Höldum upp á þennan dag.

:,:Til hamingju með heilladaginn þinn

heillakallinn minn / heillakellingin:,:

Lag: Atli Heimir Sveinsson

Texti: Þórarinn Eldjárn

Siggi og Sína

Hann hét Siggi, hún hét Sína

og þau áttu lítinn leirkofa í Kína.

Hann var langur, hún var lítil.

Og Pekinghundinn sinn þau nefndu Trítil.

Út á akri á daginn unnu,

en á kvöldin sátu heima og silki spunnu.

Og þau átu í hvert mál

hrísgrjónagraut úr risastórri skál.

:,: Hrísgrjónagraut úr skál

hrísgrjónagraut úr skál

hrísgrjónagraut úr risastórri skál :,:

Höf. ókunnur

Að fara í gott bað

Á laugardögum þurfum við að fara í gott bað

á laugardögum pabbi og mamma segja það,

þvo sér vel um hendur og nudda á sér kinn

hreinsa litla nebbann og þvo búkinn sinn.

Grípa síðan tannburstann og bursta sína tönn

svo hún verði hvít og falleg eins og fönn.

Því barnið verður hnuggið ef á tönn er komið gat

því þá hefur það ekki borðað hollan mat.

Sápa aftan vinstra og síðan aftan hægra

bakið alveg efst og kannski soldið lægra

ekki gleyma hnjánum eða litlu sætu tánum,

hárið vel að skola en ekki fara að vola!

Á laugardögum þurfum við að fara í gott bað

á laugardögum pabbi og mamma segja það,

þvo sér vel um hendur og nudda á sér kinn

hreinsa litla nebbann og þvo búkinn sinn.

Lag/texti: Soffía Vagnsdóttir
Anna sú hin sanna

Það var Anna sú hin sanna 

sem á klossum gekk.

Það var Anna sú hin sanna 

sem á klossum gekk.

Heim hún gekk af gömlum vana, 

glamra lét hún tréklossana,

ah, ha, ha! Kæru gömlu klossana.

Honum Manna mætti´ hún Anna 

sem á klossum gekk.

Honum Manna mætti´ hún Anna 

sem á klossum gekk.

Manni bara horfði á hana, 

henni gaf hann túlípana.

Ah, ha, ha! Kyssti gömlu klossana.

Manni festi ást á Önnu 

sem á klossum gekk.

Manni festi ást á Önnu 

sem á klossum gekk.

Tók hann fleiri túlípana, 

tyllti þeim í tréklossana.

Ah, ha, ha! Kæru gömlu klossana.

Anna sú hin eina sanna 

sem á klossum gekk.

Anna sú hin eina sanna 

sem á klossum gekk.

Aldrei lét hún af þeim vana, 

alltaf bar hún tréklossana.

Ah, ha, ha! Kæru gömlu klossana.

Lag: Edgar Willems

Texti: Þórarinn Eldjárn

Gráðug kerling


Gráðug kerling

hitaði sér velling

og borðaði nam, nam, nam

síðan sjálf jam, jam, jam

af honum heilan helling.

Svangur karlinn

varð alveg dolfallinn

og starði svo, sko, sko, sko

heilan dag o ho ho

ofan í tóman dallinn.

Lag: Atli Heimir Sveinsson

Texti: Þorkell Sigurbjörnsson

Óli fór til Bertu

Óli fór til Bertu bakaríistertu

og bað hana að kyssa sig.

Þá sagði Berta bakaríisterta:

Ekki nem´ þú elskir mig!

Þá sagð´ hann Óli sem alltaf er á hjóli:

„Berta ég elska þig!”

Þá sagði Berta bakaríisterta:

„Þá máttu kyssa mig!”

Höf. ókunnur

Hér búálfur á bænum er

Hér búálfur á bænum er 

á bjálkalofti í dimmunni.

Hér búálfur á bænum er á bjálkaloftinu.

Hann stappar fótum, hoppar hátt

og haframjölið étur hrátt.

Hér búálfur á bænum er á bjálkaloftinu.

Lag: Þýskt þjóðlag

Texti: Hildigunnur Halldórsdóttir 

Vögguvísa

Dvel ég í draumahöll

og dagana lofa.

Litlar mýs um löndin öll

liggja nú og sofa.

Sígur ró á djúp og dal

dýr til hvílu ganga.

Einnig sofna skolli skal

með skottið undir vanga.

Lag: Christian Hartmann og Thorbjörn Egner

Texti: Kristján frá Djúpalæk ísl. þýðing

